
Адал азамат

Бала күнімізде әжем, ата-анам «Кісінің ала жібін аттама» дегенді көп айтатын. Бала болған соң аса қатты мән бермедік. Өсе келе бұл сөздің мән-мағынасын түсіне бастадым. Өтірік айтпау, ұрлық жасамау, адал еңбек ету, адал нан табу адалдықтың белгісі екен. Біздің ата-бабамыз «Адал ер – елдің қорғаны» деп бекер айтпаған. Бұрынғы кезден-ақ адалдық ұғымы қатаң сақталған. 
Адамдық – бұл қоғамның дамуына орасан зор әсер ететіні анық. Ортамызда немесе айналамызда сенім орнату өте қажет. Ең алдымен жемқорлық азаяды. Бұл адамның өз-өзіне есеп бере алуынан деп білемін. Жастарға, болашақ ұрпаққа үлгі боларлық нәрсе. Әділ заңмен, тәртіп қалыптасады. Адал адам қоғам мен тәртіпті сыйлайды. Бұл әділетті қоғам қалыптастырады. 
«Сауданың тегін, 
Үйреніп, ойлап, мал ізде.
Адал бол, бай тап,
Адам бол, мал тап,
Қуансаң қуан сол кезде» деп Абай атамыз айтқандай, адал еңбек етсең, қоғамға пайда келтіресің. Әділетті қоғамның тірегі – адал адам. Менің ойымша, ар-ұждан мен намыс адалдыққа тікелей қатысты. Ар-ұждан бұл адамның іс-әрекетін бағалап, дұрыс-бұрысын анықтайтын рухани сезім. Бұл сезім өтірік айтпауға, аманатқа қиянат жасамауға үйретеді. Себебі, ар-ұждан бұл әрекеттің дұрыс еместігіне іштей қысым көрсетеді. Ал, намыс адамның арын, ата-анасының, ұлтық қадір-қасиетін қорғауға деген ұмтылысы. Намысты адам жалған сөйлемейтін, опасыздыққа бармайтын адам, себебі ол ар-намысын бәрінен жоғары қояды. Намыс – адамды жауапкершілікке итермелейтін адамдықтың бір сипаты. Ар-ұждан мен намыс адамның ішкі тәртібін қалыптастырады. Егер олар болмаса, адалдық та әлсірейді. Мен үшін адал азамат – ешкімнің ала жібін аттамайтын адам. «Біреуге жақсылығым тимесе де, жамандығым тимесін» деген ұғыммен өмір сүретін адам. Ар-ұждан, намысты биік қоятын адам адал адам. 
Тоқсан ауыз сөздің тобықтай түйіні, адал адам еліміздің өркендеп дамуына үлес қосады.
